
ՀՀ արտաքին գործերի նախարար

             պարոն ԷԴՎԱՐԴ ՆԱԼԲԱՆԴՅԱՆԻՆ

Տ Ե Ղ Ե Կ Ա Ն Ք
Հայաստանի Հանրապետության կառավարության և ՄԱԿ-ի Զարգացման Ծրագրի միջև «Հայաստանի Հանրապետության պետական սահմանի «Բագրատաշեն», «Բավրա» և «Գոգավան» անցման կետերի արդիականացում ծրագրի և  համաֆինանսավորման համաձայնագրի նախագծերի ստորագրման նպատակահարմարության մասին

«Հայաստանի Հանրապետության պետական սահմանի «Բագրատաշեն», «Բավրա» և «Գոգավան» անցման կետերի արդիականացում» ծրագրի (այսուհետ` Ծրագիր) գլխավոր նպատակն է աջակցել ՀՀ կառավարությանը ՀՀ կառավարության 2011 թվականի ապրիլի 21-ի թիվ 482-Ն որոշմամբ հաստատված ՀՀ սահմանային անվտանգության և պետական սահմանի համալիր կառավարման ապահովմանն ուղղված 2011-2015թթ. միջոցառումների ծրագրի ընտրված դրույթների իրագործման հարցում:

Այս ծրագրի հատուկ խնդիրն է աջակցել ՀՀ կառավարությանը՝ Հայաստանի պետական սահմանի «Բագրատաշեն», «Բավրա» և «Գոգավան» պետական սահմանի անցման կետերի արդիականացման հարցում` պետական սահմանն օրինական հատող մարդկանց և ապրանքների շարժի հեշտացմանը վերաբերող սահմանների համալիր կառավարման (ՍՀԿ) միջազգային չափանիշներին դրանց համապատասխանեցման նպատակով: Ծրագրի շրջանակներում նախատեսվում է հիմնել պետական սահմանի անցման կետերի (ՊՍԱԿ) գերժամանակակից ենթակառուցվածքներ` գործարար աշխարհի և առևտրի համար նպաստավոր պայմանների ապահովման և սահմանը հատող անձանց և ապրանքների օրինական շարժը հեշտացնելու համար: 
Միաժամանակ, սահմանների և միգրացիայի կառավարման ոլորտում, ՀՀ կառավարության կողմից լիազորված համապատասխան մարմինների կարողությունների զարգացումը կօժանդակի առաջադիմություն դրսևորել մարդու իրավունքների արդյունավետ իրացման, թրաֆիքինգի դեմ պայքարի, միգրանտների, փախստականների և ապաստան հայցողների իրավունքների պաշտպանության գործում:

Ծրագրի ավարտին նախատեսվում է ունենալ հետևյալ կոնկրետ արդյունքները. Բագրատաշեն, Բավրա և Գոգավան ՊՍԱԿ-ներում բարելավված կլինի սահմանային անվտանգությունը, հեշտացված կլինի Հայաստանի և Վրաստանի միջև ու այնուհետ դեպի ԵՄ երկրներ շարժվող անձանց, տրանսպորտային միջոցների և ապրանքների օրինական շարժը, սահմանների կառավարման ոլորտի պատասխանատու մարմինների կարողությունները զարգացած կլինեն, որը նրանց թույլ կտա իրականացնել Եվրամիության ՍՀԿ սկզբունքները, սահմանամերձ համայքների բնակիչների կյանքի պայմաններն ու ենթակառուցվածքները բարելավված կլինեն:
Ծրագրի իրականացման նպատակով ՀՀ կառավարությունը վարկ ստանալու խնդրանքով դիմել է Եվրոպական Ներդրումային Բանկին (ԵՆԲ) և Վերակառուցման Զարգացման Եվրոոպական Բանկին (ՎԶԵԲ): ԵՆԲ-ն նաև կհամակարգի Հարևանության Ներդրումային Գործիք (ՀՆԳ) հիմնադրամին դիմելու աշխատանքները` ԵՄ դրամաշնորհ ստանալու նպատակով: Ակնկալվում է, որ 2012 և 2013 թ.թ. Եվրամիությունը կմեկնարկի ԵՄ ՍՀԿ առաջատար նախաձեռնության երկու ծրագրերը, որոնք կիրականացվեն ՄԱԶԾ-ի կողմից, հետևաբար դրանք ևս ներառված են Ծրագրի բյուջեում:

ՀՀ կառավարության կողմից ստացվելիք վարկային միջոցներ. ԵՆԲ` 30.8 միլիոն եվրո, ՎԶԵԲ` 10.3 միլիոն եվրո: ՀՀ կառավարության կողմից ստացվելիք դրամաշնորհ. ՀՆԳ` 12.0 միլիոն եվրո: ԵՄ դրամաշնորհ` որը կհատկացվի ՍՀԿ առաջատար նախաձեռնության ծրագրով` 3.5 միլիոն եվրո, ՄԱԶԾ միջոցներ` 0.8 միլիոն եվրո: 

Ֆինանսական միջոցների ներգրավման նպատակով նախատեսվում է կնքել միջազգային պայմանագրեր:  

Ներկայումս ավարտական փուլում է գտնվում ՄԱԶԾ հետ ստորագրվելիք համաֆինանսավորման համաձայնագրի նախագիծը, որի շրջանակներում տարբեր ձևաչափերով հանդիպումներ են տեղի ունենցել ինչպես դոնոր կազմակերպությունների, այնպես էլ ՄԱԶԾ-ի ներկայացուցիչների հետ: Նախատեսվում է, որ վերը նշված համաձայնագիրը կստորագրվի ՄԱԶԾ-ի և ՀՀ կառավարության միջև (ի դեմս ՀՀ ֆինանսների նախարարության),  որին էլ, ըստ ձեռք բերված համաձայնության, կնախորդի Ծրագրային փաստաթղթի ստորագրումը ՀՀ կառավարության անունից (ի դեմս ՀՀ ԿԱ Պետական եկամուտների կոմիտեի):

ՄԱԶԾ-ն հանդես կգա որպես ծրագրի իրականացման պատասխանատու մարմին, իսկ ՀՀ ԿԱ պետական եկամուտների կոմիտեն` որպես Ծրագրի գլխավոր շահառու և կօժանդակի Ծրագրի իրականացման գրասենյակին` ծրագրի իրականացման ողջ ընթացքում և կապահովի, որպեսզի բոլոր անհրաժեշտ թույլատվությունները ստացվեն ժամանակին:

